
সন্ন্যাস খণ্ড
২১৫




বিদায় হইবার আসিল হাড়ির হুজুর॥৮৮৫

বিদায় দ্যাও বিদায় দ্যাও গুরুপা জলন্দরি।

আলক রথে চলি জাই শ্রীঘর বাড়ি॥

হাড়ি বলে হারে জাদু কার প্রানে চাও।

একদণ্ড রহিবেন তোমরা ধৈরন ধরিয়া।

জাবত না আইসোঁ মুঞি হাড়ি সিদ্দা মারুলি দেখিয়া॥৮৯০

ওখানে থাকি হাড়ির হরসিত মন।

মারুলির কুলে জাইয়া দিল দরশন॥

মারুলি দেখি হাড়ি খুসি ভালা হইল।

ভাল মাল্লি স্থির করিয়াছেন ডারাইপুর সহরে॥

হাড়ি বলে হায় বিধি মোর করমের ফল।৮৯৫

কার হস্তে মারুলি বান্দি নেই ডারাইপুর সহর॥

ধেয়ানের হাড়ি ফির ধেয়ান করি চায়।

ধেয়ানের মধ্যে হাড়ি জমের লাগ্য পায়॥

হাত মেলিলে হাড়ি সিদ্দা হাত গ্যাল আকাশ।

পাও মেলিলে হাড়ি সিদ্দা পাও গ্যাল পাতাল॥৯০০

গাএ রোমা বাড়াইয়ে দিলে নাড়া তালের গাছ॥

এই রোম জাএয়া সিদ্দাক জমপুরে ঠেকিল।

লৈক্খ লৈক্খ জম তবে চমকিয়া উঠিল॥[১]

বড় জমে বলে দাদা ছোট জম ভাই।

গুরু বাপ ক্যানে ডাকায় চল দ্যাখতে জাই॥৯০৫

সাজ সাজ বলি জম সাজিতে নাগিল।







	↑ 


পাঠান্তর— 

জমপুরক নাগি হাড়ি হুঙ্কার ছাড়িল।

চৌদ্দ লাক জমের দুত সাজি বাহির হইল॥

জম রাজা আসি হাড়িক প্রনাম।

ক্যান ক্যান ডাকায় গুরু হামার কি কাম॥

